
Brollach ón gCeann Comhairle 
agus ón gCathaoirleach

Seán Ó Fearghaíl T.D. 
An Ceann Comhairle 
agus Cathaoirleach 
an Choimisiúin

An Seanadóir  
Marcus Ó Dálaigh 
Cathaoirleach 
Sheanad Éireann agus 
Leas-Chathaoirleach 
an Choimisiúin

Is éard is ‘Oireachtas a oibríonn go héifeachtach don Phobal’ ann ná an fhís 
chomhaontaitheach a bheidh ina treoir ag Seirbhís Thithe an Oireachtais agus í ag tabhairt 
faoina cuspóirí straitéiseacha a bhaint amach in imeacht na dtrí bliana atá romhainn.

Ba mhian linn a rá, thar ceann Choimisiún Thithe an Oireachtais, gur áthas linn an 
Plean Straitéiseach, 2022-2024 a bheith á fhoilsiú. Ceaptar leis an bplean seo an treoir 
straitéiseach chun seirbhísí gairmiúla a sholáthar d’fhonn tacú le Tithe an Oireachtais, lena 
gCoistí agus lena gcomhaltaí a gcuid ról bunreachtúil a chomhlíonadh. Ní mór acmhainní 
daonna agus acmhainní airgeadais a leithdháileadh go héifeachtúil d’fhonn an plean 
straitéiseach seo a chur i ngníomh arb í Seirbhís Thithe an Oireachtais atá cuntasach sna 
hacmhainní sin.

Is iomaí athrú ar an saol ó foilsíodh an plean straitéiseach deiridh. Ba í an tosaíocht ba 
mhó againn le linn thréimhse na paindéime a chinntiú go bhféadfaí leanúint de ghnó an 
Oireachtais a sheoladh go sábháilte agus gan aon chur isteach air. Tá sé sin bainte amach 
againn a bhuíochas ar na hiarrachtaí a dhéanann comhaltaí agus an fhoireann go leanúnach, 
agus is fusa a baineadh amach é sin de thoradh réitigh nua sa teicneolaíocht dhigiteach a 
fhorbairt faoin gClár um an gClaochlú Digiteach. Tá sé beartaithe breis seirbhísí digiteacha 
a chur ar fáil faoin bplean straitéiseach nua ionas gur féidir seirbhísí a sheachadadh ar shlí a 
rachaidh chun éifeachtúlachta, solúbthachta, inrochtaineachta agus slándála i rith an ama: 
is fada a sheasfaidh a thairbhe sin tar éis na paindéime.

Tá áthas orainn a thabhairt faoi deara go bhfuil an toradh straitéiseach ‘I dTreo Oireachtas 
Dátheangach’ ar áireamh sa Phlean seo. Léiríonn an toradh sin a thiomanta atá an tSeirbhís 
do labhairt agus do scríobh na Gaeilge a mhéadú ina cuid oibre, agus é curtha roimpi aici 
seirbhísí dátheangacha a sholáthar de réir a chéile laistigh de Thithe an Oireachtais.

Tosaíocht eile faoin ráiteas straitéise seo is ea an bhéim a leagtar ar fheidhmíocht a 
fheabhsú ó thaobh cleachtais atá neamhdhíobhálach don chomhshaol agus tionscnaimh 
bhithéagsúlachta i gcampas Theach Laighean d’fhonn tacú leis an Straitéis um Dhícharbónú 
san Earnáil Phoiblí agus leis an bPlean Gníomhaithe ar son na hAeráide, 2021 a chur i gcrích.

Is amhlaidh san aimsir seo gur faoi anáil sruthanna nuachta agus faisnéise de chuid 
na meán traidisiúnta agus na n-ardán meán sóisialta araon a bhíonn an díospóireacht sa 
réimse poiblí. Is iomaí sin duine a bhfuil deis chainte faighte aige nó aici trí bhíthin na meán 
sóisialta agus is saoráid iad a bhfuil athruithe chun feabhais bainte amach dá mbarr ach 
is amhlaidh, i gcásanna áirithe, a bhíonn mífhaisnéis agus teachtaireachtaí suaiteacha 
freisin á scaipeadh tríothu. Sa chomhthéacs sin, cuirimid fáilte roimh gach plean lena 
ndéantar láithreacht na Seirbhíse i gcúrsaí cumarsáide agus digiteacha a neartú tuilleadh, 
d’fhonn feabhas a chur ar an tslí ar féidir rochtain a fháil ar fhaisnéis chruinn as foinsí 
iontaofa agus í a chomhroinnt trínár n-ardáin féin ar líne. Déanfar bearta eile chun 
rannpháirtíocht an phobail a láidriú trí chumarsáidí traidisiúnta, na meáin shóisialta agus 
ár gClár Oideachais Parlaiminte do leanaí scoile agus do mhic léinn a fhorbairt tuilleadh.

Tá breis is céad bliain ann ó cuireadh an daonlathas parlaiminteach ar bun a chéaduair in 
Éirinn agus tá an éagsúlacht agus an rannpháirtíocht ag dul i méid i measc na dtoghthóirí. 
Más áil le Tithe an Oireachtais fíorionadaíocht a dhéanamh do chách, ní mór dúinn 
tréaniarracht a dhéanamh chun a chinntiú go ndéanfar freastal ar riachtanais gach duine 
a oibríonn san Oireachtas. Tá sé tábhachtach chuige sin go ndéanfaimid athbhreithniú 
leanúnach ar ár gcuid struchtúr agus ar an tslí a ndéantar gnó. I dTuarascáil an Fhóraim 
maidir le hOireachtas a Thacaíonn le Teaghlaigh agus atá Uilechuimsitheach a tíolacadh 
i Samhain 2021, tugtar treochlár chun Oireachtas níos uilechuimsithí a bhaint amach. 
Is príomhthosaíocht ag an gCoimisiún i gcaitheamh na tréimhse seo formhaoirsiú 
a dhéanamh ar chur i ngníomh mholtaí an Fhóraim.

Táimid tagtha isteach anois sa chlár trí bliana deiridh de Dheich mBliana na 
gCuimhneachán Céad Bliain. Déanfaidh Tithe an Oireachtais comóradh ar na himeachtaí 
stairiúla ba thábhachtaí a tharla le linn na tréimhse sin, lena n-áirítear comóradh céad bliain 
ó bunaíodh Saorstát Éireann agus comóradh céad bliain ar bhunú Sheanad Éireann. Ina 
theannta sin, déanfaimid comóradh i gcaitheamh na tréimhse sin ar chothrom 50 bliain 
aontachas na hÉireann leis an Aontas Eorpach.

Beidh dúshláin le tabhairt go leanúnach ag Tithe an Oireachtais in imeacht na tréimhse a 
chuimsítear sa phlean straitéiseach nua seo. An cúrsa atá leagtha amach sa phlean is dúshraith 
dhaingean é chun dul i ngleic leis na dúshláin sin agus chun seirbhísí a fheabhsú agus a 
fhorbairt tuilleadh d’fhonn tacú le gnó an Oireachtais agus le cibé athruithe a thiocfaidh 
de réir a chéile ar riachtanais na gcomhaltaí. Táimid ag tnúth le dul chun cinn a bheith á 
dhéanamh ó thaobh an plean a chur i ngníomh i gcaitheamh na tréimhse atá romhainn.

Seán Ó Fearghaíl T.D.    An Seanadóir Marcus Ó Dálaigh 
An Ceann Comhairle    Cathaoirleach Sheanad Éireann

Brollach ó Chléireach Dháil Éireann 
agus Ard-Rúnaí

Peadar Ó Fionnagáin 
Cléireach Dháil Éireann 
agus Ard-Rúnaí

Tá áthas orm An Plean Straitéiseach, 2022-2024 do Sheirbhís Thithe an Oireachtais (an 
tSeirbhís) a thabhairt isteach. Is é seo an t-ochtú plean straitéiseach againn agus forbraíodh 
é i gcomhairle lenár bpáirtithe leasmhara agus i gcomhthéacs Straitéis Athnuachana na 
Státseirbhíse, 2030 i gcoitinne. Le linn thréimhse an phlean straitéisigh seo, déanfaidh an 
tSeirbhís comóradh in 2023 ar chothrom 20 bliain na reachtaíochta lenar bunaíodh í, mar 
atá an tAcht um Choimisiún Thithe an Oireachtais, 2003, agus beidh sí ag gabháil isteach 
sa tríú tréimhse deich mbliana ó thosaigh sí ag tabhairt tacaíocht do Thithe an Oireachtais, 
dá gCoistí, agus do chomhaltaí na dTithe.

Is í ár bhfís ‘Oireachtas a oibríonn go héifeachtach don Phobal’ a bheidh mar threoir 
againn in imeacht na dtrí bliana atá romhainn. Is é an misean atá againn seirbhís nuálaíoch 
shofhreagrach a bheith againn, seirbhís atá mórtasach as a bheith ag tacú le hobair Thithe 
an Oireachtais agus a gcomhaltaí. I gcroílár an phlean straitéisigh seo, tugtar aitheantas 
do na daoine i bpobal an Oireachtais seo againne gurb iad an acmhainn is fearr atá againn. 
Tá eolas agus taithí an-saibhir go deo ag foireann na Seirbhíse go háirithe, agus tá tábhacht 
thar na bearta leo siúd ó thaobh tacú le hOireachtas éifeachtach.

Cuirtear chun cinn leis an bplean seo cultúr oibre atá urramach, éagsúil agus 
uilechuimsitheach, mar aon le timpeallacht oibre atá slán sábháilte. Tuigimid gur trína 
bheith inár n-eagraíocht bharántúil an tslí is fearr leis an méid sin a bhaint amach, 
eagraíocht a chuireann ar a gcumas do dhaoine a bheith dílis don nádúr is dual dóibh 
agus iad i mbun oibre. Ina cheann sin, beidh roinnt tionscnamh á gcur chun cinn againn 
lena dtabharfar breis éagsúlachta isteach in áit oibre an Oireachtais.

I gcúrsa an phlean seo, leanfaimid den chlaochlú a dhéanamh ar ár gcumas mar 
Oireachtas digiteach. Maidir leis an gcaoi ar aistrigh an tSeirbhís go tapa go dtí múnla 
oibre cumaisc a raibh gá leis mar gheall ar phaindéim Covid-19, ní fhéadfaí an t-aistriú sin a 
dhéanamh in aon chor murach na hinfheistíochtaí a rinneamar inár gClár um an gClaochlú 
Digiteach faoi phleananna straitéiseacha roimhe seo. Tríd an gclár sin, tá an tOireachtas 
á thabhairt isteach sa ré dhigiteach. Is mór an t-éacht é Córas Gnó na Dála a seoladh 

beo in 2021. Córas is ea é trína gcuirtear slite feabhsaithe oibre ar fáil do chomhaltaí na 
dTithe agus dá bhfoireann. Is fusa don phobal anois ná riamh rochtain a fháil ar ghnó 
an Oireachtais tríd an suíomh gréasáin feabhsaithe againn agus tá lucht féachana agus 
éisteachta nua á tharraingt chugainn ar ár gcuid cainéal meán sóisialta, cainéil a bhfuil 
gradaim bainte acu. Leanfaimid den teicneolaíocht nuálaíoch agus d’infheistíocht a 
dhéanamh sa teicneolaíocht chun tacú le gníomhaíochtaí an Oireachtais agus an pobal 
a chur ar an eolas.

Le linn dúinn cur leis an obair atá déanta ar Straitéis na Gaeilge againn agus ar Scéim 
Teanga an Oireachtais, féachaimid le tuilleadh a dhéanamh tríd an gcéad teanga oifigiúil 
agus dul i dtreo Oireachtas dátheangach. Tá sé de chuspóir againn Oireachtas a bheith 
ann, de réir a chéile, den chineál ina bhféadfaidh comhaltaí na dTithe agus daoine den 
phobal a ngnó laethúil a dhéanamh go seolta as Gaeilge nó as Béarla. Aithnímid thairis sin 
a thábhachtaí atá sé tabhairt faoi nithe eile seachas gnóthaí Oireachtais agus déanfaimid ár 
gcion faoi chomhair na ngealltanas atá tugtha ag Éirinn i leith gníomhú ar son na haeráide 
a bhaint amach. Féachfaimid le háit oibre a dhéanamh de Thithe an Oireachtais a bheidh 
ina háit oibre níos inbhuanaithe ó thaobh an chomhshaoil de.

Is plean uaillmhianach atá sa phlean straitéiseach seo ina ndéantar iarracht aghaidh a 
thabhairt ar dhúshláin atá romhainn agus a bheidh romhainn amach anseo. Táimid uile 
mórtasach mórálach as a bheith ag tacú le daonlathas an Oireachtais agus táimid ag 
tnúth leis an bplean seo a chur i gcrích in imeacht na dtrí bliana atá romhainn.

Peadar Ó Fionnagáin 
Cléireach Dháil Éireann agus Ard-Rúnaí

Fís, Misean, Luachanna

Seirbhís nuálaíoch agus fhreagrúil an 
Oireachtais a thacaíonn go bródúil le 
Tithe an Oireachtais chun a bhfeidhmeanna 
bunreachtúla a chomhlíonadh go 
héifeachtach; a thacaíonn leo sin is comhaltaí 
an Oireachtais agus ionadaithe poiblí iad; 
agus a chuireann Oireachtas inrochtana 
agus rannpháirteach chun cinn.

Fís

Misean

Luachanna

Oireachtas a Oibríonn go 
hÉifeachtach don Phobal.

Uilechuim-
sitheach

Nuálaíoch

Neamh-
chlaonta Cuntasach

Dírithe ar 
Dhaoine

Comh-
ghleacúil

Ráiteas faoi Luachanna

Neamhchlaonta

l Soláthraimid comhairle agus seirbhísí 
neamhchlaonta do gach comhalta, 
ag baint úsáid as eolas, scileanna agus 
saineolas ár ndaoine, chun tacú leo 
ina bhfeidhmeanna Oireachtais.

l Iompraímid muid féin le hionracas sa 
teagmháil lenár bpáirtithe leasmhara go léir.

l Déanaimid a chinntiú go bhfuil rochtain 
ag an bpobal ar fhaisnéis agus ar 
acmhainní a bhaineann le himeachtaí 
Thithe an Oireachtais.

Uilechuimsitheach

l Cuirimid cultúr comhionannais, 
éagsúlachta agus uilechuimsitheachta 
chun cinn d’fhonn pobal an Oireachtais 
a bhunú ina léireofar an éagsúlacht atá 
i sochaí na hÉireann.

l Déanaimid ár ndícheall timpeallachtaí 
fisiciúla agus digiteacha atá inrochtana, 
uilechuimsitheach agus deartha do 
chách a chothabháil.

l Cruthaímid deiseanna do ghrúpaí nach 
bhfuil dóthain ionadaíochta acu chun gur 
féidir leo bheith rannpháirteach le pobal 
an Oireachtais.

Comhghleacúil

l Aithnímid an luach a bhaineann le 
comhghleacaíocht agus le héiteas 
tacaíochta frithpháirtí chun barr feabhais 
foirne agus sásamh poist a chothú.

l Creidimid in áit oibre atá cóir, ina 
spreagtar rannpháirtíocht ó gach 
aon duine agus ina bhfuil meas ar a 
ndéanann daoine aonair agus tuiscint 
ar an luach a bhaineann leis sin.

l Is luachmhar linn ceannaireacht, obair 
foirne, comhoibriú agus cumarsáid agus 
ár n-eagraíocht á forbairt ó thaobh méide 
agus castachta de.

Cuntasach

l Táimid cuntasach as a ndéanaimid 
agus míneoimid gach cinneadh arna 
dhéanamh againn.

l Aithnímid go bhfuil airgead poiblí curtha 
faoinár gcúram agus táimid tiomanta do 
chaighdeáin arda ó thaobh airgeadas 
poiblí a bhainistiú agus ó thaobh 
rialachas corparáideach de.

Dírithe ar Dhaoine

l Aithnímid gurb iad ár ndaoine an 
tsócmhainn is fearr atá againn agus 
déanaimid ár ndícheall timpeallacht 
oibre a chruthú ina dtugtar tacaíocht 
do phobal an Oireachtais ó thaobh a 
fholláine de.

l Táimid tiomanta do chultúr dínite agus 
measa a chur chun cinn agus tacú leis 
ar fud phobal an Oireachtais.

l Spreagaimid forbairt agus foghlaim 
phearsanta agus tacaímid leo.

l Is mór againn na daoine go léir atá 
rannpháirteach sa tSeirbhís agus tá 
meas againn orthu.

Nuálaíoch

l Is luachmhar linn cultúr nuálaíochta 
chun caighdeán ár seirbhísí a fheabhsú 
go leanúnach.

l Cuirimid spéis i smaointe agus cuir 
chuige nua chun aghaidh a thabhairt 
ar na dúshláin ghnó.

l Leanaimid dár gcumas sa teicneolaíocht 
dhigiteach a fhorbairt agus a fheabhsú.

Torthaí Straitéiseacha agus Spriocanna

1
1. Tacaíocht agus comhairle a thabhairt do Dháil Éireann, do Sheanad

Éireann, do Choistí Oireachtais agus dá gcomhaltaí chun cabhrú
leo a ngnó a dhéanamh go héifeachtach.

2. Tionscnaimh a chur chun cinn d’fhonn tacú le próiseas reachtach
éifeachtach i nDáil Éireann, i Seanad Éireann agus i gCoistí
Oireachtais.

3. Seachadadh seirbhísí taighde, anailíse agus faisnéise a neartú
chun tacú le feidhmeanna reachtacha, maoirseachta agus
grinnscrúdaithe na dTithe, na gCoistí Oireachtais agus na
gcomhaltaí.

4. A chinntiú go ndéanfar seirbhísí tacaíochta den scoth a
sheachadadh do chomhaltaí i dtimpeallacht oibre atá ag athrú.

5. Ardchaighdeáin ghairmiúlachta agus rialachais chorparáidigh
a áirthiú.

Oireachtas 
Éifeachtach

2
1. Sláinte, folláine agus athléimneacht phobal an Oireachtais a chur

chun cinn agus tacú leis.

2. Ár modh oibre a athshamhlú agus cleachtais oibre cumaisc atá
solúbtha agus nuálaíoch a chur i ngníomh.

3. Tacaíocht leanúnach agus deiseanna forbartha a sholáthar chun
a chinntiú gur fostóir den scoth sinn.

4. Ár gcultúr dínite agus measa, éagsúlachta agus uilechuimsitheachta
a neartú.

5. Straitéis a fhorbairt chun na moltaí san Fhóram maidir le
hOireachtas a Thacaíonn le Teaghlaigh agus atá Uilechuimsitheach
a chur i ngníomh.

6. Timpeallacht fhisiciúil atá sábháilte, slán agus inrochtana a sholáthar
ina ndéantar freastal ar riachtanais phobal an Oireachtais.

Pobal an 
Oireachtais 
Uilechuimsi-
theach a dtugtar 
Tacaíocht 
mhaith dó

3
1. Rannpháirtíocht an phobail le Tithe an Oireachtais a neartú,

lena n-áirítear rannpháirtíocht trí theicneolaíochtaí cumarsáide
digití a úsáid.

2. Ár gclár oideachais d’institiúidí bunscoile, iarbhunscoile agus tríú
leibhéal a fhorbairt tuilleadh.

3. Cartlann Oireachtais lárnaithe a bhunú chun na doiciméid a
chuireann Tithe an Oireachtais amach a chosaint agus a chaomhnú.

4. Ár rannpháirtíocht le Ranna Rialtais a fheabhsú.

5. Ár gcaidreamh leis an Aontas Eorpach, leis an Ríocht Aontaithe
agus ár gcaidrimh idirnáisiúnta eile a láidriú.

6. Tacú leis an Straitéis um Dhícharbónú san Earnáil Phoiblí agus leis
an bPlean Gníomhaithe ar son na hAeráide, 2021 a sheachadadh
agus le tionscnaimh bhithéagsúlachta a chur i ngníomh.

Oireachtas 
Oscailte, 
Rannpháirteach 
agus 
Inbhuanaithe

4
1. Leanúint dár gcumais chibearshlándála a chur chun cinn.

2. Cur i ngníomh an Chláir um an gClaochlú Digiteach a chur chun cinn.

3. Leanúint le réitigh nuálaíocha a chur i ngníomh chun ár mbonneagar
teicniúil a nuachóiriú i gcomhthéacs múnla oibre cumaisc.

4. Tacaíochtaí teicniúla atá éifeachtach agus freagrúil a sholáthar chun
a chinntiú go mbeidh athléimneacht agus leanúnachas seirbhíse
inár gcórais dhigiteacha.

Oireachtas a 
ndearnadh 
Claochlú 
Digiteach air

5
1. Leanúint de Phlean Rannóg 2024 a chur i ngníomh arb é an 

cuspóir atá leis tiontuithe oifigiúla ar Achtanna an Oireachtais a 
fhoilsiú go tráthúil agus riaráistí stairiúla a ghlanadh.

2. Staidéar comparáideach ar pharlaimintí dátheangacha a sheoladh 
le cur ar ár gcumas dul chun cinn a dhéanamh i dtreo Oireachtas 
dátheangach.

3. Méadú de réir a chéile ar an méid Gaeilge a labhraítear sa dá 
Theach a éascú.

4. An líon foirne dátheangach sa tSeirbhís a mhéadú de réir a chéile.
5. Tionscnaimh a fhorbairt chun tacú le comhaltaí agus daoine den 

fhoireann a n-inniúlacht sa Ghaeilge labhartha a chothabháil agus 
a fheabhsú.

6. Clár um an ‘Dátheangachas tríd an Teicneolaíocht’ a ghlacadh don 
tSeirbhís.

I dTreo 
Oireachtas 
Dátheangach

An Timpeallacht Oibriúcháin

Bainistiú Priacail
Tugann Seirbhís Thithe an Oireachtais spreagadh do phriacal réasúnach a ghlacadh ar 
mhaithe lenár gcuspóirí straitéiseacha a bhaint amach, ar an gcoinníoll nach gcuireann na 
risíochtaí a thagann dá bharr sin isteach ar nósanna imeachta oibriúcháin nó ar cheanglais 
dlí nó rialála na Seirbhíse.

Is le Beartas Bainistithe Priacail na Seirbhíse, a bhfuil Creat agus próisis Bainistithe Priacail 
ag tacú leis, a rialaítear cur chuige na Seirbhíse maidir le bainistiú priacail, faireachán ar 
phriacail agus tuairisciú priacail, faoi stiúradh an Phríomh-Oifigigh Priacail. Faoi na socruithe 
i dtaobh bainistiú priacail, leagtar béim faoi leith ar chultúr feasachta i leith priacal a chur 
chun cinn agus a fhorbairt tuilleadh laistigh den eagraíocht agus tuairisciú a dhéanamh 
i slí chomhtháite, ar an bhfeidhmíocht sa bhainistiú priacail tríd an gcóras eRisk a úsáid.

Tugann an Coiste Iniúchóireachta comhairle agus déanann sé tuairisciú ar iomchuibheas, 
éifeachtúlacht agus éifeachtacht nósanna imeachta an Choimisiúin maidir le bainistiú 
priacail. Is é Coiste Straitéiseach um Rialachas, Feidhmíocht agus Cuntasacht (RFC) an 
Bhoird Bainistíochta atá freagrach as comhairle a thabhairt don Bhord faoi straitéis 
bainistithe priacal agus as beartais, nósanna imeachta agus córais chuí a fhorbairt 
ar bhonn na Seirbhíse ar fad.

Príomhdhúshláin agus Príomhdheiseanna
Ár Modh Oibre a Athshamhlú

Féachfaidh an tSeirbhís lenár ‘modh oibre a athshamhlú’ d’fhonn timpeallacht oibre 
agus struchtúir oibre na Seirbhíse a bharrfheabhsú. Cuirfidh sé seo ar chumas na Seirbhíse 
an cineál foirne agus áit oibre atá fuinniúil agus freagrúil a fhorbairt le himeacht aimsire 
a bhfuil gá leo chun bheith ag súil le priacail agus deiseanna a thagann chun cinn agus 
freagairt dóibh. Déanfaidh an tSeirbhís breis forbartha ar a cleachtais oibre cumaisc lena 
bhféadfar tacú leis an éifeachtacht eagraíochtúil agus le folláine ár bpobail. Agus é sin 
á dhéanamh againn, breithneoimid na moltaí atá sa Tuarascáil ón bhFóram maidir 
le hOireachtas a Thacaíonn le Teaghlaigh agus atá Uilechuimsitheach.

Leanúnachas gnó agus Covid-19

Is dúshlán fós é do phobal an Oireachtais bheith ag obair laistigh de shrianta Covid-19, 
go háirithe a mhéid a bhaineann le seirbhísí Oireachtais. Maidir le suí na dTithe, déanfar 
bhreithniú air sin sa phleanáil leanúnachais gnó agus sa straitéis eastáit dár gcuid, agus 
leanfaidh aonaid ghnó dá gcumas obair go cianda más gá. Tá sé léirithe cheana féin ag na 
Tithe agus ag an tSeirbhís go bhfuil sé ar a gcumas feidhmiú go héifeachtach faoi shrianta 
dochta sláinte poiblí agus leanfaidh siad den dúshlán sin a bhainistiú le linn 2022-2024.

TFC agus an Chibearshlándáil

Is mar gheall ar an infheistíocht sa Chlár um an gClaochlú Digiteach a bhí an tSeirbhís 
in ann oibriú go sábháilte le linn phaindéim Covid-19. Tá feabhsuithe ar éifeachtacht 
agus éifeachtúlacht obair na dTithe agus na Seirbhíse freisin mar thoradh ar an 
infheistíocht sin. Mar sin, leagfar béim láidir faoin straitéis seo ar ár gcumas digiteach 
a fhorbairt tuilleadh. De réir mar a bheidh an teicneolaíocht dhigiteach á húsáid níos 
minice againn agus a bheimid ag brath níos mó uirthi, éiríonn sé níos tábhachtaí freisin 
bearta cibearshlándála atá daingean agus oiriúnaitheach, a chur i ngníomh. Fanfaidh sé 
sin mar phríomhthosaíocht don tSeirbhís le linn na tréimhse 2022-2024. Leagfaidh an 
tSeirbhís béim láidir freisin ar athruithe a bhainistiú go cúramach agus go héifeachtach 
do chomhaltaí agus don fhoireann le linn claochlú a dhéanamh ar ár gcórais, ár bpróisis 
oibre agus ár seirbhís tacaíochta teicniúla.

Cóiríocht agus Slándáil

Tá roinnt dúshlán romhainn sa mhéid is go bhfuil coimpléasc Theach Laighean teoranta 
ó thaobh acmhainne de (mar shampla i gcomhthéacs Oireachtas inrochtana a oibriú agus 
an t-achar sóisialta a bheith i bhfeidhm ann). D’fhéadfadh sé go mbeidh gá le hoiriúnuithe 
a dhéanamh mar gheall ar an aistriú go patrúin oibre cumaisc fhadtéarmacha. Cuirfear 
béim láidir i gcónaí faoin straitéis seo ar shábháilteacht agus slándáil a áirithiú ar fud na 
suíomhanna uile.

Inbhuanaitheacht agus Gníomhú ar son na hAeráide

San Acht um Ghníomhú Aeráide agus um Fhorbairt Ísealcharbóin (Leasú), 2021 agus sa 
Phlean Gníomhaithe ar son na hAeráide, 2021, sanntar ról ceannaireachta don státseirbhís 
maidir le gealltanais náisiúnta na hÉireann i dtaca leis an aeráid a chomhlíonadh agus 
maidir le haistriú go geilleagar ciorclach. Aithníonn an tSeirbhís an tábhacht a bhaineann 
le cur leis an iarracht náisiúnta chun na gealltanais aeráide seo a bhaint amach. Beimid ag 
obair, le tacaíocht ó Oifig na nOibreacha Poiblí (OOP), ar son áit oibre níos inbhuanaithe a 
dhéanamh de Thithe an Oireachtais.

Oibriú le Ranna Rialtais agus Gníomhaireachtaí Stáit

Tá sé ríthábhachtach go ndéanaimid ár gcumarsáid le Ranna Rialtais agus le 
Gníomhaireachtaí Stáit a chothabháil agus a fheabhsú. Bíonn meascán d’oiliúint fhoirmiúil 
agus oiliúint agus tacaíochtaí ‘díreach in am’ á chur ar fáil againn do Ranna Rialtais chun 
rannpháirtíocht le Tithe an Oireachtais a éascú dóibh. Is trí dhea-chaidreamh oibre a 
chothabháil leis na comhlachtaí sin a fhéadfar a chinntiú freisin go gcuirtear faisnéis ar fáil 
go tráthúil chun cabhrú le comhaltaí a ndualgais Oireachtais a chomhlíonadh. Leanfaidh 
sé de bheith ina thosaíocht faoin straitéis seo feabhas réamhghníomhach a chur ar ár 
gcaidreamh leis na comhlachtaí sin.

Ár gCaidrimh Idirnáisiúnta a Neartú

Sa rannpháirtíocht idirnáisiúnta, cuirtear deiseanna sárluachmhara ar fáil lena ndéantar 
caidrimh idirpharlaiminteacha a neartú trí theagmhálacha déthaobhacha agus 
rannpháirtíocht i nGrúpaí Cairdis Parlaiminteacha, agus laistigh de chreataí iltaobhacha 
freisin. Leanfaimid dár rannpháirtíocht le heagraíochtaí idirnáisiúnta, le hinstitiúidí AE agus 
le parlaimintí náisiúnta a neartú agus a fheabhsú.

Ráiteas maidir le Dualgas na hEarnála Poiblí um 
Chomhionannas agus Cearta an Duine
Táimid tiomanta do Dhualgas na hEarnála Poiblí um Chomhionannas agus Cearta an 
Duine a chur i ngníomh, mar atá leagtha amach in Alt 42 den Acht fá Choimisiún na 
hÉireann um Chearta an Duine agus Comhionannas, 2014, agus é a úsáid mar chreat, in 
éineacht lenár luachanna, chun ár n-obair a threorú agus ár bhfís agus ár misean a bhaint 
amach. Cuireann ‘Dualgas na hEarnála Poiblí’ oibleagáid reachtúil ar gach comhlacht 
poiblí, agus a bhfeidhmeanna á gcomhlíonadh acu, aird a thabhairt ar na nithe seo is gá:

l deireadh a chur le hidirdhealú;

l comhionannas deiseanna agus cóir don fhoireann agus do na daoine dá soláthraíonn
siad seirbhísí a chur chun cinn; agus

l cearta daonna na foirne agus na n-úsáideoirí seirbhísí a chosaint.

Aithnímid an ceanglas maidir le Dualgas na hEarnála Poiblí a ionchorprú inár dtimthriallta 
pleanála straitéisí agus leis na gníomhartha gaolmhara agus an méid a bhaintear amach a 
chur inár dtuarascálacha bliantúla.

Seirbhís nuálaíoch agus fhreagrúil an 
Oireachtais a thacaíonn go bródúil le 
Tithe an Oireachtais chun a bhfeidhmeanna 
bunreachtúla a chomhlíonadh go 
héifeachtach; a thacaíonn leo sin is comhaltaí 
an Oireachtais agus ionadaithe an phobail 
iad; agus a chuireann Oireachtas inrochtana 
agus rannpháirteach chun cinn.

Fís

Misean

Luachanna

Oireachtas a Oibríonn go 
hÉifeachtach don Phobal.

Uilechuim-
sitheach

Nuálaíoch

Neamh-
chlaonta Cuntasach

Dírithe ar 
Dhaoine

Comh-
ghleacúil

Toradh  
Straitéiseach 2

Pobal an Oireachtais 
Uilechuimsitheach a 

dtugtar Tacaíocht 
Mhaith dó

Oireachtas atá oscailte, 
rannpháirteach agus 

Toradh  
Straitéiseach 4

Digiteach air

Toradh  
Straitéiseach 5
I dTreo Oireachtas 

Dátheangach

Toradh Straitéiseach 1 – Oireachtas Éifeachtach

Tá obair na Seirbhíse lárnach in oibriú Thithe an Oireachtais. Tacaímid leis na Tithe, 
lena gCoistí agus lena gcomhaltaí agus iad i mbun gnó, agus is é an tosaíocht atá 
againn cur ar chumas na gcomhlachtaí sin feidhmiú go héifeachtach.

Ar na seirbhísí a sholáthraímid tá imeachtaí Seomraí agus Coistí a éascú, tacú leis an 
bpróiseas reachtach, seirbhísí taighde, anailíse, faisnéise agus dlí a sholáthar do na Tithe, 
dá gCoistí agus dá gcomhaltaí agus a áirithiú go bhfoilsítear imeachtaí an Oireachtais 
go léir agus go gcuirtear ar fáil don phobal iad. Tá córais daingne rialachais chorparáidigh 
mar thaca ag na seirbhísí seo. Leanfaidh an tSeirbhís de bheith ag díriú ar gach ceann 
de na seirbhísí sin a chothabháil agus a fheabhsú le linn ré an phlean straitéisigh seo.

Mar thoradh ar phaindéim Covid-19 tháinig athrú ar na bealaí ina ndéanaimid ár seirbhísí 
a sheachadadh. D’éirigh leis an Oireachtas oibriú ar mhodh sábháilte agus éifeachtach 
trí leas a bhaint as réitigh teicneolaíochta. Déanfaimid athbhreithniú ar na nuálaíochtaí 
atá forbartha againn agus féachfaimid lena chinntiú cé acu ba cheart a choinneáil. Ina 
theannta sin, déanfaimid straitéis dhaingean um chumas nós imeachta a fhorbairt agus a 
chur i ngníomh lena gcinnteofar go leanfaimid de bheith in ann seirbhísí ar ardchaighdeán 
a sheachadadh i gcomhthéacs oibre atá ag athrú.

Le linn ré na straitéise seo, déanfaimid ár ndícheall barr feabhais a bhaint amach le linn 
dúinn bheith ag seachadadh seirbhíse agus ag tacú le héifeachtúlacht an Oireachtais. 
Táimid bródúil as caighdeán na seirbhísí a sholáthraimid don Oireachtas.

Is iad ár bpríomhspriocanna straitéiseacha faoin toradh seo:

1. Tacaíocht agus comhairle a thabhairt do Dháil Éireann, do Sheanad Éireann, do Choistí 
Oireachtais agus dá gcomhaltaí chun cabhrú leo a ngnó a dhéanamh go héifeachtach.

2. Tionscnaimh a chur chun cinn d’fhonn tacú le próiseas reachtach éifeachtach i nDáil 
Éireann, i Seanad Éireann agus i gCoistí Oireachtais.

3. Seachadadh seirbhísí taighde, anailíse agus faisnéise a neartú chun tacú le feidhmeanna 
reachtacha, maoirseachta agus grinnscrúdaithe na dTithe, na gCoistí Oireachtais agus 
na gcomhaltaí.

4. A chinntiú go ndéanfar seirbhísí tacaíochta den scoth a sheachadadh do chomhaltaí 
i dtimpeallacht oibre atá ag athrú.

5. Ardchaighdeáin ghairmiúlachta agus rialachais chorparáidigh a áirithiú.

Toradh Straitéiseach 2 – Pobal an Oireachtais 
Uilechuimsitheach a dtugtar Tacaíocht 
Mhaith dó

Tá pobal an Oireachtais i gcroílár gach a ndéanaimid, arb iad atá sa phobal sin 
ionadaithe tofa agus an fhoireann a thacaíonn leo, foireann seirbhíse agus ár soláthraithe 
seirbhíse. Tuigimid an tábhacht a bhaineann le bheith ag tacú le folláine an phobail, rud 
a dhéanaimid tríd an gcultúr, an timpeallacht agus trí na cleachtais oibre atá againn. 
Is príomhthosaíocht í sin don tSeirbhís.

Cuirfimid cultúr oibre measúil, éagsúil agus uilechuimsitheach chun cinn, chomh maith 
le timpeallacht oibre atá slán sábháilte. Tógfaimid ar na cleachtais chumaisc a tháinig chun 
cinn de bharr na paindéime chun tacú le héifeachtacht ár n-eagraíochta agus le folláine ár 
bpobail. Déanfaimid machnamh ar mhodh cruthaitheach faoin tslí a ndéanaimid ár gcuid 
oibre agus beidh comhtháthú agus comhoibriú á láidriú againn ar fud na Seirbhíse.

Céim shuntasach chuige sin atá sa Tuarascáil ón bhFóram maidir le hOireachtas 
a Thacaíonn le Teaghlaigh agus atá Uilechuimsitheach a fhoilsiú i mí na Samhna 
2021. Déanfaimid forbairt ar straitéis chun na moltaí sa tuarascáil sin a chur i ngníomh 
agus féachfaimid le timpeallacht oibre a chruthú ina mbeifear ag tacú le folláine agus 
uilechuimsitheacht. Beidh an méid sin ina phríomhthosaíocht ag an tSeirbhís le linn 
ré an ráitis straitéise seo.

Is iad seo a leanas ár bpríomhspriocanna straitéiseacha faoin toradh seo:

1. Sláinte, folláine agus athléimneacht phobal an Oireachtais a chur chun cinn agus tacú 
leis.

2. Ár modh oibre a athshamhlú agus cleachtais oibre cumaisc atá solúbtha agus nuálaíoch 
a chur i ngníomh.

3. Tacaíocht agus deiseanna forbartha leanúnacha a sholáthar chun a chinntiú gur fostóir 
den scoth sinn.

4. Cultúr dínite agus measa, éagsúlachta agus uilechuimsitheachta a chothú.

5. Straitéis a fhorbairt chun na moltaí san Fhóram maidir le hOireachtas a thacaíonn 
le teaghlaigh agus atá uilechuimsitheach a chur i ngníomh.

6. Timpeallacht fhisiciúil atá sábháilte, slán agus inrochtana a sholáthar ina ndéantar 
freastal ar riachtanais phobal an Oireachtais.

Seirbhís Thithe an Oireachtais
An Straitéis Sláinte, Folláine agus Uilechuimsitheachta 

2021-2023

Toradh Straitéiseach 3 – Oireachtas atá Oscailte, 
Rannpháirteach agus Inbhuanaithe

Táimid tiomanta d’obair Thithe an Oireachtais agus a gcomhaltaí a bheith inrochtana don 
phobal. Maidir leis an bhfís ‘Oireachtas a oibríonn go héifeachtach don Phobal’ is cuid dhílis 
de gach iarracht a dhéanaimid ar son an fhís sin a chomhlíonadh an rannpháirtíocht atá 
againn le sochaí na hÉireann, leis an státseirbhís agus an tseirbhís phoiblí i gcoitinne, agus 
le parlaimintí agus eagraíochtaí idirnáisiúnta.

Sna trí bliana atá amach romhainn, leanfaimid d’fhorbairt a dhéanamh ar ár dtionscnaimh 
rannpháirtíochta poiblí thar réimse ardán, lena n-áirítear ár suíomh gréasáin agus ár 
gcainéil ar na meáin shóisialta, aip an Oireachtais agus Oireachtas TV. Ina theannta 
sin, déanfaimid ár gcláir oideachais a fheabhsú tuilleadh agus beimid ag tacú leis na 
hócáidí cuimhneacháin a thionóltar faoin gClár Deich mBliana Chomóradh an Chéid. Is 
príomhsprioc freisin é Cartlann Oireachtais a bhunú chun ábhair Thithe an Oireachtais a 
chosaint agus a chaomhnú. O inrochtaineacht ár n-ábhar sna meáin a fheabhsú trí bhéim 
níos mó a chur ar an bhfotheidealú agus ar theanga chomharthaíochta na hÉireann (ISL).

Beidh sé mar phríomhthosaíocht faoin straitéis seo ár gcaidrimh oibre comhpháirtíochta 
le Ranna Rialtais agus le líonraí státseirbhíse a threisiú tuilleadh. Beimid ag obair freisin ar 
mhaithe lenár rannpháirtíocht le heagraíochtaí idirnáisiúnta, institiúidí an Aontais Eorpaigh 
agus parlaimintí náisiúnta eile a fheabhsú.

Mar eagraíocht de chuid na Státseirbhíse, aithníonn an tSeirbhís an fhreagracht atá 
uirthi ról ceannasaíochta a ghlacadh maidir le gealltanais náisiúnta aeráide na hÉireann a 
chomhlíonadh. I gcomhréir leis an Acht um Ghníomhú Aeráide, 2021 agus leis an bPlean 
Gníomhaithe ar son na hAeráide 2021, déanfaimid Treochlár chun Gníomhaithe Aeráide 
agus Straitéis Inbhuanaitheachta a fhorbairt agus a chur i ngníomh ionas go ndéanfar 
áit oibre is inbhuanaithe de Thithe an Oireachtais.

Is iad seo a leanas ár spriocanna straitéiseacha faoin toradh seo:

1. Rannpháirtíocht phoiblí le Tithe an Oireachtais a fheabhsú, lena n-áirítear 
rannpháirtíocht trí theicneolaíochtaí cumarsáide digití a úsáid.

2. Ár gclár oideachais d’institiúidí bunscoile, iarbhunscoile agus tríú leibhéal a fhorbairt 
tuilleadh.

3. Cartlann Oireachtais lárnaithe a bhunú chun doiciméid arna gcur amach ag Tithe 
an Oireachtais a chosaint agus a chaomhnú.

4. Ár rannpháirtíocht le Ranna Rialtais a fheabhsú.

5. Ár gcaidrimh leis an Aontas Eorpach agus leis an Ríocht Aontaithe agus ár gcaidrimh 
idirnáisiúnta eile a láidriú.

6. Tacú leis an Straitéis um Dhícharbónú san Earnáil Phoiblí, agus leis an bPlean 
Gníomhaithe ar son na hAeráide, 2021 a sheachadadh agus le tionscnaimh 
bhithéagsúlachta a chur i ngníomh.

Toradh Straitéiseach 4 – Oireachtas 
a ndearnadh Claochlú Digiteach air

Tá an Clár um an gClaochlú Digiteach de chuid na Seirbhíse ina spreagadh ríthábhachtach 
chun ár modh oibre a athrú. Is tríd an gclár sin a chuireamar athléimneacht isteach inár 
gcórais feidhmíochta againn, mar aon le feabhas a chur ar rannpháirtíocht leis an bpobal, 
agus ar ár n-éifeachtacht agus ár n-éifeachtúlacht. Mar thoradh ar an infheistíocht a rinneadh 
roimh ré faoin gClár, bhí an tSeirbhís in ann aistriú go tapa go dtí múnla oibre cumaisc ag 
tús na paindéime Covid-19. Tá príomhchuspóir an Chláir chun ‘an Daonlathas a chumasú’ 
i gcomhréir leis an bhfís don phlean straitéiseach seo agus beidh sé mar threoir ag an 
infheistíocht leanúnach a dhéanfaimid sa Chlár i gcaitheamh na dtrí bliana atá romhainn.

Faoin straitéis seo, bainfimid leas as réitigh teicneolaíochta nuálaíocha chun múnla oibre 
cumaisc a leagan síos don todhchaí. Cuirfimid barr feabhais ar chórais agus ar phróisis ar 
fud an Oireachtais agus déanfaimid iad a chomhtháthú trínár gcláir ‘Oireachtas Digiteach’ 
agus ‘Córas Comhtháite Seirbhísí Corparáideacha’ a sheachadadh. Cuirfimid múnla seirbhíse 
nua do chustaiméirí agus uirlisí nua-aimseartha na teicneolaíochta faisnéise i ngníomh 
freisin chun tacú le comhaltaí agus lena bhfoireann ina ngníomhaíochtaí Oireachtais.

Ó tharla go bhfuilimid ag brath níos mó ar bhonneagar digiteach chun ár gcuid oibre 
a dhéanamh, beidh an chibearshlándáil ina chúram ríthábhachtach ag an tSeirbhís. 
Coinneoimid an bhéim ar shlándáil ár gcóras agus ár gcleachtas agus muid i mbun 
Claochlú Digiteach an Oireachtais a chur i gcrích.

Is iad seo a leanas ár bpríomhchuspóirí straitéiseacha faoin toradh seo:

1. Ár gcumas chun bainistiú a dhéanamh ar bhagairtí cibearshlándála a neartú.

2. Cur i ngníomh an Chláir um an gClaochlú Digiteach a chur chun cinn.

3. Leanúint de réitigh nuálaíocha a chur i ngníomh lena ndéanfar ár mbonneagar teicniúil 
a nuachóiriú agus a threisiú, lena n-áirítear i gcomhthéacs múnla oibre cumaisc.

4. Seirbhís tacaíochta theicniúil atá éifeachtach agus freagrúil a sholáthar chun a chinntiú 
go mbeidh athléimneacht agus leanúnachas inár gcórais dhigiteacha.

AN CLÁR UM AN gCLAOCHLÚ DIGITEACH
Sa Chlár um an gClaochlú Digiteach, déanfar éascaíocht d’Oireachtas oscailte, 

inrochtana agus éifeachtúil.

TEICNEOLAÍOCHT  
SA SEOMRA

BONN EOLAIS FAOI 
DHÍOSPÓIREACHT

OIREACHTAS 
DIGITEACH

ANAILÍSÍOCHT 
SONRAÍ AGUS 
COMHTHÁTHÚ

AN SAORÁNACH  
A CHUR AR  
AN EOLAS

EAGRAÍOCHT 
CHORPARÁIDEACH

21

An Plean Straitéiseach, 2022-2024



Toradh Straitéiseach 5 – 
I dTreo Oireachtas Dátheangach

Táimid tiomanta do chur lenár gcumas feidhmiú trí mheán na Gaeilge, arb í an chéad 
teanga oifigiúil de chuid an Stáit í. Leanfaimid faoin toradh straitéiseach seo, den Phlean 
Rannóg 2024 a chur i ngníomh sa tslí is go bhfoilseofar tiontuithe oifigiúla ar Achtanna 
an Oireachtais, idir Achtanna reatha agus na cinn atá foilsithe roimhe seo. Chomh maith 
leis sin, beimid ag obair chun méadú a dhéanamh de réir a chéile ar an réimse seirbhísí a 
bhfuil sé d’acmhainn againn a sholáthar go dátheangach, ag tógáil ar a bhfuil leagtha síos 
i Straitéis na Gaeilge dár gcuid agus i Scéim Teanga an Oireachtais 2018.

Mar chéad chéim, beidh staidéar comparáideach ar pharlaimintí dátheangacha á sheoladh 
againn. Cuideoidh an méid sin linn bealach i dtreo an dátheangachais fheidhmiúil a threorú 
don Oireachtas. Bainfimid úsáid as straitéisí oiliúna agus earcaíochta chun líon na mball foirne 
dátheangach a mhéadú sa tSeirbhís de réir a chéile. Cruthóimid deiseanna chun an Ghaeilge 
a úsáid go neamhfhoirmiúil inár n-áit oibre agus bainfimid an leas is fearr as an teicneolaíocht 
chun cuidiú leis an gcumarsáid Ghaeilge ag baill foirne agus comhaltaí. Déanfaimid leathnú 
ar an réimse tacaíochtaí agus acmhainní atá ar fáil do phobal an Oireachtais ionas go 
bhféadfaidh daoine sa phobal sin a gcuid Gaeilge a chothabháil agus a fheabhsú.

Táimid tiomanta do chur lenár gcumas seirbhísí a sheachadadh trí mheán na Gaeilge. 
Cé gur sprioc uaillmhianach é an dátheangachas feidhmiúil a bhaint amach laistigh den 
tSeirbhís, táimid tiomanta do chéimeanna dearfacha a ghlacadh i dtreo an chuspóra sin.

Is iad seo a leanas ár spriocanna straitéiseacha faoin toradh seo:

1. Leanúint de Phlean Rannóg 2024 a chur i ngníomh arb é an cuspóir atá leis tiontuithe 
oifigiúla ar Achtanna an Oireachtais a fhoilsiú agus na riaráistí stairiúla a ghlanadh.

2. Staidéar comparáideach ar pharlaimintí dátheangacha a sheoladh le cur ar ár gcumas 
dul chun cinn a dhéanamh i dtreo Oireachtas dátheangach.

3. Méadú de réir a chéile ar an méid Gaeilge a labhraítear sa dá Theach a éascú.

4. An líon foirne atá dátheangach sa tSeirbhís a mhéadú de réir a chéile.

5. Tionscnaimh a fhorbairt chun tacú le comhaltaí agus le daoine den fhoireann
a n-inniúlacht sa Ghaeilge labhartha a chothabháil agus a fheabhsú.

6. Clár um an ‘Dátheangachas tríd an Teicneolaíocht’ a ghlacadh don tSeirbhís.

Straitéis na Gaeilge, 2021

Ár nAidhm
Tá sé i gceist againn forbairt de  

réir a chéile chun gurb eagraíocht 
dhátheangach fheidhmiúil sinn – 

eagraíocht ina n-éascófar go 
gníomhach do Chomhaltaí Thithe  
an Oireachtais agus don phobal  

an Ghaeilge a úsáid ina  
ngnó laethúil.

Ár bhFís
Timpeallacht fháilteach  
a chruthú ina mbíonn 

deis ag daoine an 
Ghaeilge a úsáid.

Ár gCuspóirí
I dteannta ár ngealltanas faoinár  

Scéim Teanga, tá sé i gceist na 
cuspóirí straitéiseacha seo a leanas a 
úsáid chun ár bpríomhaidhm a chur 
ar aghaidh agus chun deiseanna a 

thabhairt do chách an Ghaeilge  
a úsáid agus taitneamh a bhaint  
aisti, gan beann ar an inniúlacht  

atá acu inti.

Our Aim
We aim to progressively develop  

into a functioning bilingual organisation,  
in which Members of the Houses of the 

Oireachtas and the public will be actively 
facilitated in using the Irish language  

in their day-to-day business.

Our Vision
To create a welcoming 

environment in which the 
use of the Irish language is 

enabled.

Our Objectives
Together with our commitments  
under our Language Scheme, the 
following strategic objectives are 
intended to advance our key aim  
and to provide opportunities to  

all to use and enjoy the Irish  
language, regardless of their level  

of competency in it.

Seachadadh, Athbhreithniú, Tuairisciú

Rinne an tSeirbhís an creat pleanála straitéiseach uileghabhálach a fhorbairt ar shlí go bhfuil 
sé ina phróiseas comhtháite chun seachadadh an phlean straitéisigh seo a chur i ngníomh, a 
athbhreithniú agus a thuairisciú. D’fhonn na torthaí agus na spriocanna a leagtar amach sa ráiteas 
straitéise seo a bhaint amach, foilseoimid pleananna gníomhaíochta gach bliain ina leagfaimid 
amach ár gcláir oibre faoi gach toradh straitéiseach. Os rud é struchtúr comhtháite atá sna 
pleananna gníomhaíochta sin, cuireann siad bonn eolais faoinár bpleananna gnó áitiúla agus 
faoi fheidhmíocht daoine aonair den fhoireann a bhainistiú.

Tuarascálacha 
Ráithiúla maidir le 

Gníomhaíochtaí 
Oireachtais agus 

Seirbhíse

An Plean Straitéiseach,  
2022-2024

An Plean Gníomhaíochta Bliantúil, 
2022, 2023, 2024

Pleananna Gnó Áitiúil Bliantúla  
agus CBFF

2
Seachadadh

Athbhreithniú ag an Ard-Rúnaí ar 
Chruinnithe le Bainisteoirí Sinsearacha

Na Tuarascálacha Bliantúla, 
2022, 2023, 2024

4 
Tuairisciú

1 
Pleanáil 
Bainistiú  

priacail mar 
bhonn eolais  

fúithi

3
Athbhreithniú
Bainistiú priacail 

mar bhonn  
eolais faoi

Maidir leis an bplean straitéiseach seo a chur i ngníomh, beidh próiseas athbhreithnithe mar 
thaca leis a mbeidh an tArd-Rúnaí i gceannas air. Díreofar sa phróiseas sin ar ár bpleananna 
gníomhaíochta bliantúla a sheachadadh agus tacófar leis sin trí thuarascáil mhionsonraithe 
a dhéanamh gach ráithe maidir le gníomhaíochtaí Oireachtais agus seirbhíse.

Gach bliain, tuairiscíonn an tArd-Rúnaí i scríbhinn don Choimisiún maidir le cur i ngníomh 
an phlean straitéisigh. Déantar an Tuarascáil maidir le Cur i nGníomh a fhoilsiú ansin laistigh 
de Thuarascáil Bhliantúil an Choimisiúin, a leagtar faoi bhráid dhá Theach an Oireachtais agus 
a fhoilsítear ar shuíomh gréasáin Thithe an Oireachtais.

Ár bhFís do 2032:  
Léiriú Intinne 10 mBliana

Sna trí bliana atá amach romhainn, beimid ag obair ar son na torthaí agus na 
spriocanna a leagtar síos sa phlean straitéiseach seo a bhaint amach. Is ar mhaithe le 
bheith in ann tabhairt faoi dhúshláin amach romhainn a ghlacamar fís straitéiseach níos 
fadtéarmaí a gcuireann Straitéis Athnuachana na Seirbhíse do 2030 bonn eolais fúithi.

Chun na críche sin, tá na téamaí straitéiseacha ríthábhachtacha seo a leanas 
sainaitheanta ag an tSeirbhís mar threoir dá fís níos fadtéarmaí:

Pobal an Oireachtais – eagraíocht, cultúr agus áit oibre a chruthú, a thacaíonn 
le forbairt agus folláine ár bpobail.

Nuálaíocht – cultúr nuálaíochta a chur chun cinn.

Digiteach – leas a bhaint as teicneolaíochtaí digiteacha trínár gClár um an 
gClaochlú Digiteach d’fhonn ár seirbhísí Oireachtais agus corparáideacha 
a fheabhsú.

Cóiríocht – socrú a dhéanamh maidir le riachtanais chóiríochta fadteármacha 
Thithe an Oireachtais.

Gníomhú ar son na hAeráide – réitigh agus cleachtais inbhuanaithe 
a chur i ngníomh.

Oireachtas Dátheangach – Oireachtas dátheangach atá ag feidhmiú 
a dhéanamh de Thithe an Oireachtais.

Yes/Tá 

An Creat Rialachais

Is í Seirbhís Thithe an Oireachtais (an tSeirbhís) an comhlacht seirbhíse poiblí a dhéanann 
Tithe an Oireachtais a riaradh thar ceann Choimisiún Thithe an Oireachtais (an Coimisiún). 
Cuireann sí comhairle agus seirbhísí tacaíochta ar fáil don Choimisiún, do Thithe an 
Oireachtais agus dá gCoistí, agus do chomhaltaí na dTithe. Tá cur chuige na Seirbhíse i leith 
an rialachais chorparáidigh faoi réim reachtaíocht iomchuí, na hAchtanna um Choimisiún 
Thithe an Oireachtais, 2003 go 2021 go príomha agus tá cuntas mionsonraithe ar an 
gcéanna le fáil inár gCreat Rialachais Chorparáidigh.

Is comhlacht reachtúil neamhspleách é an Coimisiún a dhéanann socrú maidir le reáchtáil 
Thithe an Oireachtais. Déanann sé, ina cháil mar chomhlacht ceannais na Seirbhíse, beartas 
na Seirbhíse a bhreithniú agus a chinneadh mar aon le formhaoirsiú ar chur i ngníomh 
an bheartais sin ag an Ard-Rúnaí. Aon chomhalta dhéag atá ar an gCoimisiún. Is é nó is 
í Ceann Comhairle Dháil Éireann atá ina Chathaoirleach nó ina Cathaoirleach air, is é nó 
is í Cathaoirleach Sheanad Éireann atá ina Leas-Chathaoirleach air, agus is é nó is í Cléireach 
na Dála atá ina Phríomhfheidhmeannach nó ina Príomhfheidhmeannach air. Na comhaltaí 
eile go léir den Choimisiún, is comhaltaí de Dháil Éireann nó de Sheanad Éireann iad. 
Tagann an Coimisiún le chéile uair sa mhí le linn shuíonna na dTithe.

Maoinítear an Coimisiún ar bhonn tríbhliantúil ón bpríomhchiste de réir reachtaíocht 
phríomha. Is ionann an leithroinnt trí bliana agus €462 mhilliún don tréimhse 2022-2024. 
Tá an Coimisiún cuntasach do Thithe an Oireachtais agus cuireann sé Tuarascálacha 
Bliantúla ar a chuid oibre, mar aon le Meastacháin agus Cuntais ar a chuid caiteachais, 
faoina mbráid. Is é nó is í an tArd-Reachtaire Cuntas agus Ciste a dhéanann iniúchadh 
ar chuntais an Choimisiúin gach bliain.

Tá dhá fhochoiste ag an gCoimisiún. Déanann an Coiste Airgeadais faireachán ar an 
gcaiteachas leanúnach agus breithníonn sé tuarascálacha ráithiúla ar chaiteachas, buiséid 
agus aschuir. Chomh maith leis sin, tuairiscíonn sé don Choimisiún agus déanann sé moltaí 
dó, de réir mar is cuí. Tagann an coiste le chéile ar a laghad ceithre huaire gach bliain agus 
is é nó is í Cathaoirleach Sheanad Éireann atá ina chathaoirleach nó ina cathaoirleach air. 
Déanann an Coiste Iniúchóireachta deimhin de go mbíonn socruithe éifeachtacha ar bun 
sa tSeirbhís maidir leis an rialachas, an iniúchóireacht agus an bainistiú priacail. Tugann 
sé comhairle don Choimisiún i dtaobh cúrsaí a bhaineann leis an rialachas corparáideach. 
Ina theannta sin, tugann sé comhairle don Ard-Rúnaí i dtaobh cúrsaí airgeadais. Tagann sé 
le chéile ar a laghad ceithre huaire gach bliain agus cuireann a thuarascáil bhliantúil faoi 
bhráid an Choimisiúin.

Is é nó is í an tArd-Rúnaí, arb é nó í Cléireach na Dála freisin, ceann na Seirbhíse. Tá an 
tArd-Rúnaí cuntasach don Choimisiún as cur i ngníomh a bheartas agus tá sé nó sí faoi réir 
a stiúrtha, seachas i ndáil le bainistiú foirne agus ról Chléireach na Dála. Ceanglaítear ar an 
Ard-Rúnaí, ina cháil nó ina cáil mar Oifigeach Cuntasaíochta do Thithe an Oireachtais, agus 
nuair a iarrtar air nó uirthi é, freastal ar éisteachtaí den Choiste um Chuntais Phoiblí (CCP). 
Is Cathaoirleach an Bhoird Bainistíochta freisin an tArd-Rúnaí. Is é an Bord Bainistíochta 
a chinneann treoir straitéiseach na Seirbhíse agus is é a dhéanann formhaoirsiú ar 
airgeadas na Seirbhíse agus a thugann cuntas sa chéanna. Tugann cúig cinn de Choistí 
Straitéiseacha tacaíocht don Bhord, agus tá comhalta den Bhord Bainistíochta mar 
chathaoirleach ar gach ceann acu, eadhon:

l An Coiste Straitéiseach um Rialachas, Feidhmíocht agus Cuntasacht (RFC);

l An Coiste Straitéiseach um Theicneolaíocht agus um an gClaochlú Digiteach (TCD);

l An Coiste Straitéiseach um Dhaoine agus Eagraíocht (DE);

l An Coiste um Oscailteacht, Rannpháirtíocht an Phobail agus Forbairt Campais 
(ORPFC);

l Coiste Straitéiseach Rannóg 2024.

An Chairt Rialachais

Cléireach na Dála
An tArd-Rúnaí

An tOifigeach Cuntasaíochta
Príomhfheidhmeannach an Choimisiúin

An Bord Bainistíochta (Rúnaithe Cúnta, 
Cléireach an tSeanaid, Cathaoirleach Líonra na 

bPríomhoifigeach, agus comhaltaí seachtracha) 
An tArd-Rúnaí mar Chathaoirleach air

Rúnaí Cúnta,  
Seirbhísí Oireachtais 
agus Leas-Chléireach 

na Dála

Coiste Straitéiseach 
Rannóg 2024

An Coiste  
Straitéiseach  
um Rialachas, 

Feidhmíocht agus 
Cuntasacht

An Coiste Straitéiseach 
um Oscailteacht, 

Rannpháirtíocht an 
Phobail agus Forbairt 

Campais

Réimsí gnó ar a mbíonn Príomhoifigigh i gceannas,  
ar comhalta de choiste straitéiseach gach duine díobh

An Coiste  
Straitéiseach um 

Dhaoine agus 
Eagraíocht

An Coiste  
Straitéiseach um 

Theicneolaíocht agus 
um an gClaochlú 

Digiteach

Cléireach 
Sheanad Éireann

Rúnaí Cúnta,  
Seirbhísí 

Corparáideacha  
agus Seirbhísí  

do Chomhaltaí

Rúnaí Cúnta,  
Seirbhísí Faisnéise  

agus Taighde 
Oireachtais

Rúnaí Cúnta,  
Príomh-Chomhairleoir 

Dlí an Oireachtais

An Coiste 
Iniúchóireachta

An Coiste 
Airgeadais

Coimisiún Thithe 
an Oireachtais

arb é an Ceann  
Comhairle atá mar 
Chathaoirleach air

Cairt Eagraíochta Sheirbhís 
Thithe an Oireachtais

Oifig an  
Chléirigh

Rúnaí 
Príobháideach

Cléireach 
Sheanad Éireann

Leas-Chléireach 
Sheanad Éireann

Rúnaireacht na 
gCoistí

(lena n-áirítear 
Tionól 

Parlaiminteach 
na Breataine 

agus na hÉireann 
agus an Cumann 

Idirpharlaim-
inteach Thuaidh-

Theas)
(Féach Oireachtas.
ie maidir le Coistí 

atá sannta do 
Phríomhoifigigh  

ar leith)

Seirbhísí Tí
Oifig na 

nDíospóir-
eachtaí

An Oifig Buiséid 
Pharlaiminteach

Seirbhísí do 
Chomhaltaí, 

Lónadóireacht

TFC AD Fhoireann 
an Oireachtais, 

Oiliúint

AD Fhoireann 
na gComhaltaí, 

Pinsin,  
Seirbhísí 

Clódóireachta

Bainistiú 
Saoráidí

Airgeadas, 
Sainfháil, 
Tuarastail

Comhairle Dlí 
um Sheirbhísí 

Oireachtais

Comhairle Dlí 
Chorparáideach

Dréachtú 
Reachtaíochta 

Oireachtais

Comhairle 
Dlí um Billí 
Comhaltaí 

Príobháideacha

Taighde, 
Leabharlann 

agus Cartlann, 
Bainistiú 
Taifead

Craolachán, 
Gréasán, 

Oideachas, 
Caidreamh 

Idirnáisiúnta

Preas, 
Caidreamh 

leis na Meáin, 
Rannpháirtíocht 

an Phobail, 
Imeachtaí

Rannóg an 
Mhaoirseora

Rannóg an 
Aistriúcháin

Ionadaí 
Pharlaimint 

Náisiúnta AE

Oifig an Choimisiúin  
agus an Ard-Rúnaí, 

Rialachas Corparáideach

Rúnaí Cúnta, Seirbhísí 
Oireachtais agus  
Leas-Chléireach  

Dháil Éireann

Rúnaí Cúnta,  
Seirbhísí Corparáideacha 

agus Seirbhísí do 
Chomhaltaí

Rúnaí Cúnta,  
Seirbhísí Faisnéise agus 

Taighde Oireachtais

Rúnaí Cúnta,  
Príomh-Chomhairleoir 

Dlí an Oireachtais

Cléireach Dháil 
Éireann agus  

Ard-Rúnaí

